
КъМР-ни Башчысы

Бу жол да КъМКъУ-да окъугъан 
Сириядан 20 жаш адам Черек 
районнга къонакъгъа тебиреген 
эдиле. Биргелерине нёгерлик этип 
башында сагъынылгъан мини-
стерстводан жерлешлерибизни 
эм репатриантланы юслери бла 

Аны юсюнден Элбрус районну 
администрациясыны башчысы 
Малкъарланы Аслан ол тийреде 
предпринимательле бла тюбеуши-
уде айтханды. Кенгешге районну 
прокуроруну орунбасары Азамат 
Коков эм Элбрус элни администра-
циясыны башчысы Курданланы 
Узеир къатышхандыла.

Сюзюллюк шартла, ишле кёп 
эдиле. Артыкъда бег а уллу эс  
энчи экономика зонада турист 
-рекреация  журтланы, мекямланы 
чеклерине тюшген жер участкала  
бла байламлы бурулгъанды. «Эль-
брус» курорт Къабарты-Малкъарда 
турист кластерни къурауну «Север 
Кавказны курортлары» ОАО-ну 
проектин жашауда бардырыуну 
биринчи  кезиуюне тюшгенди. Мин-

Ачылыуу
Фестивальны ачылыуу ингир-

де болгъанды. Анда КъМР-ни 

Правительствосуну Председа-

телини орунбасары Мухамед 

Кодзоков республиканы Башчы-

сы Арсен Каноковну алгъышлау 

сёзюн окъугъанды. Театрланы 

бу тюрлю  жыйылыулары тёреге 

айланнганды да, бизге регион-

дан ахшы коллективле келип, 

кеслерини искусстволарын кёр-

гюзтедиле. Аланы бир бирини 

Жумушланы терк тамамларгъа себеплик этген ара  

Биринчи кюн аламат оюнла кёрдюк
18-чи ноябрьде Нальчикде «Сцена без границ» атлы 

Шимал Кавказны драма театрларыны III фестивалы 
ачылгъанды. Анга Ингушетиядан, Ставропольдан, 
Къалмукъдан, Дюгерден, Дагъыстандан, Адыгеядан 
келген эм Къулийланы Къайсын атлы малкъар къы-
рал драма театр бла Али Шогенцуков атлы къабарты 
къырал драма театрла къатышырыкъдыла. 

сынаулары бла танышыргъа он-

глары болгъаны да аны иги жа-

ныды. Хар коллективни кесини 

бети барды, алай ала бары да 

бирге уа Россейни культурасын 

байыкъландырадыла. Фести-

валь айтхылыкъ К. С. Станис-

лавскийни 150-жыллыгъына 

аталады да, аны къоюп кетген 

хазнасын Шимал Кавказны те-

атрларына  сингдириуде  уллу 

магъанасы барды, деп айтыл-

гъанды къагъытда.

Хар замандача, фестивальда 

жюри ишлерикди. Анга баш-

чылыкъны Москвадан келген 

РФ-ни СТД- сыны миллет дра-

матургиягъа жууаплы кабине-

тини таматасы, театр кесамат-

чы Марина Корчак этерикди. 

Дагъыда ара шахардан про-

фессор Сергей Никольский да 

боллукъду. Шимал Кавказдан 

Светлана Шхалахова бла Ми-

каэл Базоркин киргендиле. Биз-

ден республиканы Башчысыны 

советниги Уяналаны Аминат, 

СТД-ны таматасы Майя Фиро-

ва, поэт, «Заман» газетни баш 

редакторуну орунбасары Беп-

пайланы Муталип эм режиссёр, 

профессор Мухамед Черкесов 

къошулгъандыла. 

ВЛАСТЬ ЭМ БИЗНЕСВЛАСТЬ ЭМ БИЗНЕС

Элбрусну тийресинде багъалагъа жангыдан къараллыкъды
ги тауну тийресинде проектлени 
жарашдырыу эм къурулуш ишле-
ни бардырыу 2014-2016 жыллада 
къолгъа къыстау алынырыкъдыла. 
Бюгюнлеге Элбрусну тийресинде 
болгъан турист инфраструктура-
ны, аны техникасыны багъалары 
тохташдырылады,  хайырланыла 
тургъан объектлени турист кла-
стерге къошулурларыны эм аланы 
мындан арасында айныуларыны 
планы жарашдырылады.

Малкъарланы Аслан предпри-
нимательлеге энчи экономика 
зонагъа кирген жерлеге иелик этиу 
тюрлендирилмезлигин ангылат-
ханды. Сёз ючюн, ол неда бу жер 
муниципалитетни иелигинде эсе, ол 
аны иелигинде къаллыкъды. Феде-
ральный иеликде эсе да, анга оноу 

федеральный властьла этерик-
диле. Арендагъа алыннган жерле 
энчи экономика зонагъа тюшселе 
уа биринчи он жылны ичинде ала-
ны хайырланнганла хакъ тёлерик  
тюйюлдюле. Жерлени иелери уа 
ОЭЗ-ны резидентлеринден арен-
да ючюн хакъ аллыкъдыла. Ол а  
участканы кадастр багъасына кёре 
боллукъду.

Элбрусда жашагъанланы асла-
мысы  туристлеге жашау жумушла 
этиу бла кюрешедиле. Аны себепли 
Азамат Коков журтланы, мекямла-
ны документлерин законнга тий-
ишлиликде жарашдырыргъа кере-
клисин эсгертгенди. Хар предпри-
нимательлени мекямына, журтуна 
кеси ие болгъанына шагъатлыкъ 
этген документи болургъа керек-

ди. Артыкъда уллу  эс социальный 
объектлеге эм таудан лыжала бла 
учхан инфраструктуралагъа жууукъ 
жерледе участкалагъа буруллукъду.  

Районну администрациясыны 
башчысы Малкъарланы Аслан 
айтханнга кёре, жер-жерли власть 
органланы баш борчлары инве-
сторлагъа, туристлеге, алайда 
жашагъанлагъа эм регионну 
предпринимательлерине къолдан 
келгенича онгла къурауду. «Аны 
себепли бюгюнлюкде жашау 
жумушла не къадар тынгылы  
болурларына, сервисни даража-
сын бийикге  кётюрюрге, аны бла 
бирге курортну рекламасы ючюн 
къайгъырыргъа керекди.

КъонакъбайлыкъКъонакъбайлыкъ

Сириячы студентле  Сириячы студентле  
Черек ауузун жаратхандылаЧерек ауузун жаратхандыла

бёлюмню таматасы Фатима Жири-
кова эм университетде орус тилден 
кафедраны доценти Эмма Кокова 
болгъандыла. 

Сириядан келгенле жарыкъ кёл-
лю, кюлюрге-ойнаргъа сюйген 
адамла болгъанларын сеземе. 

Жол узуну ала араб тилде кеслери 
жаратхан жырланы айтып бардыла. 
Къашхатауда бизге жашагъан же-
ринден толу хапар айтырыкъ район-
ну администрциясыны таматасыны 
орунбасары Байсыланы Харун нёге-
рибиз  болгъанды. Хар замандача, 
юсю бла ётюп кетмей, 1913 жылда 
жарлы халкъ бийлени зорлукълары-
на къажау сюелгенлерине аталгъан 
эсгертмени аллында да суратха 
тюшгенбиз. Алайда да Харундан 
ол заманны юсюнден тынгылы ха-
пар эшитебиз. Ызы бла къонакъла 
Чирик кёллени кёрюмдюлеринден 
тамашагъа къаладыла.

Республикада тыш къыралладан келип окъугъан студентле 
аз тюйюлдюле, аланы санында Кавказдан диаспораланы 
келечилери да. Жаш къауум эски эм узакъ Ата журтларыны 
юсюнден кёп хапар да эшите тургъан болур, алай мында 
адамла къалай жашагъанларын кеси кёзлери бла кёргенден 
игиси уа къайда. Ол себепден КъМР-ни Асламлы информация 
органла, жамауат эмда дин организацияла жаны бла мини-
стерство бир ненча жылны ичинде тыш къыралладан келгенле 
бла жерлешлерибиз игирек шагъырей болур ючюн комплек-
сли иш бардыргъанлай турады. 

Къабарты-Малкъар Респу-
бликаны шахар округларыны 
бла муниципальный район-
ларыны жер-жерли само-
управление органларыны 
ишлери къыйматлы болгъан-
ларын бла къалгъанларын 
билир муратда жамауатха 
Интернетни юсю бла соруу 
этиледи.

Хар адам да районуну (ша-
хар округуну) жер-жерли са-
моуправление органларыны 
ишлерине багъа бичерге 
боллукъду, жаланда www.
pravitelstvo.kbr.ru сайтда 
«Внимание, соцопрос!» де-
ген баннерни тюбюнде ан-
кетаны толтурургъа керекди.

КъМР-ни Башчысыны 
администрациясыны

  Ич политика жаны бла
 управлениясы.

Жамауат бла 
байламлыкъны 
кючлендирир муратда

БИЛИМ БЕРИУБИЛИМ БЕРИУ

Къабарты-Малкъарны Элбрус  районуну 

администрациясыны башчысы Малкъарланы  

Аслан тюнене Татарстанны Президенти Рустам 

Миннихановха къайгъы сёз берип, телеграмма 

жибергенди.

«Къабарты-Малкъарны Элбрус районуну  

власть органларыны эм кёпмиллетли  халкъыны 

атларындан эм энчи кесим Сизге эмда Къазанда 

чачдырылгъан самолётда ёлген пассажирлени 

эм аны экипажыны  ахлуларына бла жууукъла-

рына,  уллу  бушуу этип, къайгъы  сёз  береме.

Сизни жашыгъыз Ирекни  ачы хапары биз-

ни чач  тюклерибизни ёрге сюегенди, быллай 

унутулмазлыкъ ачыу сынагъаныгъыз бизге бек 

къыйын кёрюннгенди. Хайт деген жыл санында 

аны ёмюрю юзюлгенди, кёп иги умутлары толмай 

къалгъандыла.  Жашыгъызны былай ажымлы 

ёлгенини  ачыуун басарча  сёзле тапхан къый-

ынды. Сизни ёмюрледе сау болмазлыкъ жюрек 

Ахыры 2-чи бетдеди.

Россейни минг иги 
школуну санында
Чегем районда Звёздный 
элни орта школу «Россей-
ни бек иги 1000 школу» 
деген битеуроссей ба-
загъа кийирилгенди.
Март айдан башлап школну ад-
министрациясы эм жюз школчу 
«Россейни бек иги 1000 шко-
лу» деген проектге къатышып 
башлагъандыла, аны чеклерин-
де «Олимп» деген школчуланы 
халкъла аралы олимпиадаларын-
да да билимлерин сынагъандыла. 
«Олимпни» муниципал, регион эм 
округ этапларындан сора Звёзд-
ный элден къыркъ беш школчула 
Москвада бардырылгъан финал-
гъа чакъырылгъандыла.
Финалда сабийле жыйыр-
ма беш минутну ичинде би-
теу окъулгъан предметледен 
да онбеш соруугъа жууапла 
бергендиле. Алты школчуну 
майдалла бла саугъалагъан-
дыла. Ол жаланда Звёздныйде 
школгъа угъай, битеу респу-
бликагъа да уллу жетишимди.

БАЙСЫЛАНЫ Марзият.

къыйыныгъызны  биз  кеси бушууубузча кёребиз. 

Аны   ачылыгъын таза жюрекден сезебиз, сизни 

бла  бирге  бушуу этебиз»,-деп айтылады теле-

граммада.

Малкъарланы Аслан Татарстанны  бла Элбрус 

районну жамауаты эрттеден бери шуёхлукъ жю-

рютгенин, бир бирлери бла терк-терк тюбеше 

тургъанларын чертип айтады. «Татарстанны  

Заинский муниципальный район бла бирге иш-

лей, билим бериу сферада алчы сынаугъа  бир 

бирибизден юйреннгенбиз, ол жаны бла уллу иш 

да этгенбиз. Аны бла бирге уа Элбрусну  этегинде 

халкъла аралы «Алтын майдан» миллет тёреле-

ни фестивалын эки кере  бардыргъанбыз. Татар 

халкъ бизге иннети, дини эм  тили бла да бек 

жууукъду»,-дейди ол. 

  Элбрус районну администрациясыны 
пресс-службасы.

«Сизни бла бирге бушуу этебиз»

Фестиваль

Социальный жалчытыу

Нальчикде кёп функциялы 
ара быйыл 28 мингнге жууукъ 
къырал эм муниципальный жу-
мушла толтургъанды. КъМР-ни 
Экономиканы айнытыу мини-
стерствосундан билдиргенлери-
не кёре, ары келгенлени саны 
айдан-айгъа ёсе барады. Сёз 
ючюн, жаланда октябрьде анда 
5,5 минг адамны жумушлары 
жалчытыннганды.

Хайырланыучуланы асламысы 

ары жерлерин кадастр учётха 
салыу, медицина страхование 
этиу, мюлкню сатыу-алыу неда 
регистрация этиу соруула бла 
келедиле. Тыш къыраллагъа 
чыгъаргъа эркинлик берген па-
спортну этерге сюйгенле да аз 
тюйюлдюле.

Кёп функциялы ара былтыр 
ишлеп башлагъанды. Анда «бир 
терезе» деген амал бла 199 
тюрлю жумушла бериледиле. 

Башында сагъынылгъанладан 
сора, ары дагъыда орта эм 
гитче предпринимательствогъа 
себеплик этиу,  социальный 
жаны бла билеклик этиу, урунуу, 
иш бла жалчытыу вопросла бла 
да барыргъа боллукъду. Бизни 
республикада 2015 жылгъа дери 
энтта да быллай 13 ара къурал-
лыкъды.

ОМАРЛАНЫ Мурат.

БИЛДИРИУБИЛДИРИУ

Къабарты-Малкъарны Башчысы 
Арсен Каноков «Къол кюч бла тюй-
юшюуден Азияны ачыкъ чемпио-
натын бардырыугъа уллу къыйын 
салгъаны ючюн» деген диплом бла 
саугъаланнганды. Аны юсюнден 
эришиуле ачылгъанда, спортну 
бу тюрлюсюнден халкъла аралы 
федерацияны (МФРБ) таматасы 
Сергей Астахов айтханды. МФРБ-
ны оноучулары эришиуле бийик 
даражада къуралгъанларын да 
белгилегендиле. 

Сергей Астахов айтханыча, чем-

Арсен Каноков Къол кюч бла тюйюшюуню халкъла 
аралы федерациясыны дипломуна тийишли болгъанды 

пионатны  Къазахстан эм Узбеки-
стан да кеслеринде бардырыргъа 
сюйгендиле, алай федерация уа 
Къабарты-Малкъарны сайлагъан-
ды. «Алгъадан да республикагъа 
келип, КъМР-ни Башчысы бла 
тюбешген эдик. Биз мында спорт, 
энчи да къол кюч бла тюйюшюу 
къалай айныгъанларын кёргенден 
сора  сокъуранмагъанбыз оноу-
убузгъа. Быллай халкъла аралы  
эришиулени къурау ол къыйын эм 
финансла жаны бла да къоранчлы 
иш болгъанын белгилерик эдим. 

Алайсыз бир спортда да бир жети-
шим да болмайды,  халкъла аралы 
даражагъа жетерге да къолдан 
келмейди. Регионну власть орган-
лары аны ангылап, спортчулагъа 
тийишли тутхучлулукъ этедиле», 
- деп къошханды Астахов.

Эсде къаллыкъ саугъала эмда 
ыспас письмола бла спортну бу 
байрамын къурагъанла барысы да  
белгиленнгендиле.

КъМР-ни Башчысыны 
бла Правительствосуну 

пресс-службасы.

РФ-ни Социальный страхование 
фондуну регион бёлюмю жамауат-
ны социальный эркинликлерини 
толууларын жалчытыу жаны бла 
иги кесек иш тамамлагъанды. Ма 
аллай оюмгъа келгендиле КъМР-
ни Парламентини депутатлары 
«правительстволу сагъатда», ол 
къырал учрежденияны таматасы 
Сафарби Инжижоковну быйылны 
9 айына этилиннген ишлерини 
юсюнден билдириуюне тынгылагъ-
андан сора.

Ол айтханнга кёре, фондну фай-
дасы былтырны бу кезиуюнден эсе 
34,5 миллион сомгъа неда 6,9 про-
центге кёп болгъанды эмда 535,9 
миллион сомгъа жетгенди. «Стра-
хование этилгенлени араларында 
ауруп, болжаллы халда ишлемей 
къалгъанлагъа, сабий тапхан ана-
лагъа да къырал тохташдыргъан 
ахча толусунлай тёленеди.Тогъуз 
айны ичинде аллайлагъа деп 

ПАРЛАМЕНТПАРЛАМЕНТ

Социальный тёлеулеге кёреди 
кёплени жашау болумлары

борчлу халда алыннган страховой 
взносла 477,5 миллион сомну тут-
ханды. Ол а жыллыкъ кёрюмдюню 
81,4 процентиди. Производствода 
ачыгъанлагъа неда усталыгъына 
кёре къыяу алгъанлагъа деп бор-
члу халда алыннган страховой 
взносла да 57,9 миллион сом (78,6 
процент) болгъанды»,-дегенди 
Сафарби Инжижоков.

Социальный страхование фон-
дуну ишинде бек уллу пробле-
маны туура этгенди: социаль-
ный страхованияны башында 
сагъынылгъан эки тюрлюсюне 
да страховательле взносланы 
заманында тёлемей, уллу борч 
жыйылгъанды. Производствода 
ачыгъанлагъа эмда усталыкъла-
рына кёре къыяу болгъанлагъа 
тёленмей къалгъан ахча жыл-
ны аллындан бери 867,6 минг 
сомгъа ёсгенди, быйылны 1-чи 
октябрине дери уа ол 22,4 мил-

лион сом эди. Борчлу болгъан 
страховательлени саны 2281 
жетгенди.

КъМР-ни Парламентини баш-
чысы Чеченланы Ануар борчлары 
болгъан страховательлени кёпден-
кёп бола баргъанларыны сылтау-
ларын билирге сюйгенди, аланы 
азайтыу жаны бла не мадарла 
этиледиле деп да соргъанды. 
Сафарби Инжижоков ангылатха-
нына кёре, борчлу болгъанланы 
асламысы банкрот халгъа жетип 
тургъанладыла.Фондну бёлюмю 
законодательствода кёргюзтюлген 
битеу мадарланы этеди, аны хайы-
рындан быйыл  взносла жыйыуну 
низамын тап халгъа келтирирге 
къолдан келгенди. Кёп заманны 
ичинде финансла болумун тюзе-
талмай тургъан предприятиялада 
окъуна борчларын тёлегендиле. Ахыры 2-чи бетдеди.

СОЦИАЛЬНЫЙ ЖАЛЧЫТЫУСОЦИАЛЬНЫЙ ЖАЛЧЫТЫУ

КъМР-ни Адамланы иш бла 

жалчытыу арасыны республи-

калы программаланы жалчы-

тыу бёлюмюню таматасы Заур 

Тхашугаев айтханнга кёре, бый-

ыл урунуу рыногунда хайырла-

ныргъа жарарыкъ къошакъ хал-

да 810 адам билим алгъандыла. 

Ол амалны хайырындан 810 

Къошакъ билим алгъандыла
инвалид ишге тохтагъандыла.

Профессионал билим берген 

учрежденияланы бошагъан 

335 адам стажировкагъа ий-

илгенди. Аланы ичинде къыркъ 

жетиси жангы уста лыкъла 

алгъандыла эм иш тапхан-

дыла. Промышленный пред-

приятиялада да къыркъ адам 

окъуп усталыкъла алгъандыла. 

Белгилерчады, энчи предпри-

ниматель болуп, кеслерине иш 

ачханланы хайырындан бош 

тургъан 271 адам алагъа ишге 

киргендиле, деп билдиргендиле 

башда сагъынылгъан комитетни 

пресс-службасындан.

Бизни корр.



Бараз кюн, 2013 жылны 20-чы ноябри2
Интернет-версия: zaman.smikbr.ruЗ А   М  А  Н

Ахыры. Аллы 1-чи бетдеди.

Жетишим

Жолну - Олимпиаданы 
программасына кёре

Сочини баш орамларындан бири болгъан Сочи - Курорт про-
спектде  автотранспортну жюрюу схемасы тюрленнгенди. -Энди энчи 
иели автомобильле бек кёп адам жашагъан Бытха  микрорайоннга   
жангы жол бла бараллыкъдыла -20-чы Горнострелковый атлы орам-
дан, проспектни дублёру  болгъан Ясногорский орамгъа къошулгъан 
орам бла,-деп билдиргендиле ИТАР-ТАСС-ны корреспондентине 
шахарны администрациясында.

Сочини мэриясында бек ышанадыла бу жангычылыкъ жашау журт-
ланы кварталларына  баргъан жоллада автомобиль пробкаланы 
азайтырыгъына.   «Бытханы эм Сочини къатлары бла  баргъан жол узун 
тюйюлдю - эки километрден аз асламыракъды. Аны крайны Олим-
пиада программасыны чеклеринде ишлегендиле 670 миллион сом  
къоратып»,-дегенди Краснодар крайны Олимпиадагъа хазырланыу 
жаны бла ишлени жашауда бардырлыкъ департаментни келечиси.           

Трамвайла чыгъаргъан 
завод къураллыкъды

Волгоград областьда шахар электротранспортну чыгъарып 
турлукъ предприятияны къураргъа айтадыла. «Заводну ишлеуню 
юсюнден келишим  губернатор Сергей Боженов Екатеринбургга 
ишчи халда баргъанында, «Синара»-транспортные машины», деген 
компанияны оноучулары бла тюбешгенде этилгенди»,-деп айтхан-
дыла ИТАР-ТАСС-ны корреспондентине областьны правительствосу-
ну пресс-службасында.

Мында айтханларына кёре, компания Волгоград регионнга 
электротранспортну  тутарыкъ эм жумушларын да заманларында 
тамамлап турлукъ предприятие къурарыкъды. Ол шёндюгю излем-
леге келишген, Европаны шахарларыны асламысын да хайырла-
нылгъан предприятияды. Биринчи кезиуде составланы жумушларын 
этиу жашауда бардырыллыкъды, багъаларын да кётюрмей, экинчи 
кезиуде уа трамвайланы жангыларын кесинде чыгъарыуду. Аны бла  
байламлы инвестицияла кёп болжаллыла боллукъдула, ол а муни-
ципалитетге, инвесторгъа да файдалыды.

Эл мюлкню айнытыугъа - 
3 миллиард сом

«Астрахань областьны эллерин айнытыргъа  3,5 миллиард сом 
къоратыллыкъды, аны 1,2 миллиард сомун - федеральный казна, 1,5 
миллиард сомун а регион берликдиле. Къалгъанын жер-жерли бюд-
жетле эм бюджетде болмагъан организацияла бёллюкдюле»,- деп 

айтхандыла областьны правительствосуну  пресс-службасында.
Областьны Эл мюлк министерствосу алгъадан этген тергеулеге 

кёре, 2020 жылгъа дери бир мингден аслам юйюр, аланы жарымы 
жаш юйюрледиле, жашау журт болумларын игилендирликдиле.

Эл районлада 6 спорт объект, 12 фельдшер-акушер пункт эм врач-
лагъа офисле, 1414 сабий окъурча школла ишленирикдиле. Андан сора 
да,  комплексли элле ишлерге деп проектле жарашдырылгъандыла.

Келишимни къабыл кёргендиле  
Майкопну технология къырал университети Жууукъ Востокну беш 
вузу бла биригип ишлерге келишимлени къабыл  этгенди. Аны юсюн-
ден ИТАР-ТАСС-ны корреспондентине вузну халкъла аралы байлам-

лыкъланы факультетини деканы  Фатима Пафова билдиргенди.
Ливанны эм Иорданияны алчы вузлары бла  ишлеуню юсюнден 

келишимлени къабыл этиу россейли билим бериуню, илмуну эм 
культураны  билим бериуюню халкъла аралы рыногуна къошаргъа 
себеплик этерикди, дегенди ол.

«Жууукъ Востокну къыралларыны студентлери Адыгеягъа окъургъа 
сюйюп келедиле. Ала бизни  регионубузну кёп иги затлары ючюн 
жаратадыла - иги хауа болумлары, кёп тюрлю динлени тутханланы 
жарашып жашагъанлары, менталитетлени  бир бирге ушагъанлары, 
психология жаны бла бир бирни терк ангылай билгенлери ючюн. 
Шёндю биз байламлыкъланы кенгерте, аланы бийик илму даражагъа 
кёчюре барабыз»,-дегенди Пафова.

Майкопну Къырал технология университетини планларында Сирия-
ны эм Турцияны вузлары бла да аллай келишимле этерге мурат барды.

Коммунальный жумушла ючюн хакъ 
тёлемегенледен къаты сурарыкъдыла 

Ингушетияны башчысы Юнус-Бек Евкуров коммунальный 
жумушла ючюн хакъ тёлемей тургъанланы къаты жууапха тартыр-
гъа, ишден окъуна къыстаргъа деп буйрукъ этгенди. Аны юсюнден 
ИТАР-ТАСС-ны корреспондентине республиканы башчысыны пресс-
службасында билдиргендиле.

-Коммунальный тёлеуле, ол жаны бла  борчланы бериу – бек магъ-
аналы ишледиле эм аланы тамам этерге керекди,-дегенди Евкуров. 
Аны айтханына кёре, шёндюгю кезиуде ол борчланы тамамлау субъ-
ектлени оноучулары къалай ишлегенлерин ачыкъларыкъ шартды.

«Тёлеулени жыйыугъа республиканы прокуратурасы,  къырал 
ырысхыны министерствосу, жер-жерли самоуправленияланы орган-
лары къатышырыкъдыла»,-дегенди Ингушетияны башчысы. -Прави-
тельствода уа энчи комиссия къуралгъанды. Ол тёлеуле нек азайгъ-
анларыны сылтауларын сюзерикди, ётюрюк счётланы, урланнган 
ахчаланы ачыкълау бла кюреширикди».

Америкалы 
фотографдан - мастер-класс 

Дуниягъа аты айтылгъан аскерчи фотожурналист  Стенли Грин Гроз-
ныйде шёндюгю искусстволаны  арасында «Lamberd» деген чеченли 

фотоклубха къатышханла бла мастер-класс бардыргъанды. Фотограф 
ары келген жаш коллегаларына ахыр 20 жылны ичинде алгъан сурат-
ларын кёргюзтгенди, кеси къалай ишлегенини жашырынлыкълары бла 
шагъырей этгенди, аскер журналистиканы юсюнден хапар айтханды.
«Чеченнге мен эс буруп тургъанлы 20 жыл болады.  Мен мын-

да кёп сейир адамгъа тюбегенме, аладан асламысы мени иги 
шуёхларымдыла»,-дегенди Стенли Грин.

1994-чю жылдан 2004-чю жылгъа дери Грин Чеченде 20 кере 
болгъанды эм 5 минг сурат алгъанды. Кесини Чеченде онжыллыкъ 
ишин «Ачыкъ жара» деген китабында жазгъанды, китап 2004-чю 
жылда басмаланнганды. 

«Аланны» юбилейине - 
тёртсагъатлыкъ концерт 

Шимал Осетияны «Алан» деген къырал ансамбли 75-жыллыкъ юби-
лейин тёртсагъатлыкъ концерт бла белгилегенди. Юбилей концертге 
Шимал эм Юг Осетияны башчылары, Президентни Шимал-Кавказ 

федеральный округда толу келечиси Александр Хлопонин, Абхазияны, 
Арменияны, Шимал Кавказны республикаларыны келечилери келген 

эдиле. Сыйлы къонакъланы санында Россейни сыйлы артисти Надежда 
Бабкина, Пятницкий Хор, Игорь Моисеевни ансамбли бар эдиле. Кон-

церт программаны 30-дан аслам телекомпания жазып алгъанды.
Юбилей ингирде ансамбльни къуллукъчуларын эм артистлерин 

сыйлы атла, грамотала эм «Во славу Осетии» деген майдалла бла 
саугъалагъандыла.

Ростовда - къазакълы 
кадет корпус

Аны юсюнден «Ростов областьда къазакълы жамауатлагъа болуш-
лукъ» деген губернатор Василий Голубев къабыл этген целевой про-
граммада айтылады.

2014-чю жылда Орловск районну Орловск элинде къазакълы 
корпус эм Таганрог шахарла тенгизчи къазакълы кадет корпус ачыл-
лыкъдыла. 2015 жылда уа Новочеркасскеде  Мариинск гимназияны 
мурдорунда къазакълы кадет корпус къурар мурат барды. 2017 жыл-
да билим берлик аллай учрежденияла Азов районда,  бир жылдан 
сора уа –Боковск районну Каргинская станицасында, 2019-2020 
жыллада уа Цимлянск шахарда ишлеп башларыкъдыла.

Ростов областьда жангы кадет корпусла къураугъа 4,8 милли-
ард сом берир план барды, деп айтхандыла губернаторну пресс-
службасында. Аны 4,7 миллиард сому областьны бюджетинден, 0,9 
миллиард сому муниципальный бюджетледен эм бюджетде болмагъ-
ан источникледен берилликдиле.

Алайда сатыу этген таулу къа-
тынлада  миллет бёрклерибизни  
эслеп, аланы да киймей болал-
магъандыла. Ызы бла маршру-
тубузгъа кёре Огъары Малкъар 
элге барабыз. Элни ичи бла 
ётюп, баш жанында Ишкырты 
сууну къатында тохтайбыз. Бы-
лайдан къарасанг, деменгили 
къалала, эски журтла да тюз да 
къол аяздачадыла. 

Харун кёчгюнчюлюкге дери 
Малкъар аузунда къаллай элле 
болуучуларын, атлары айтыл-
гъан адамланы юслеринден, 
къалаланы, жерлени сейир 
хапарларын да айтханды. «Мал-
къар миллет бир заманда да 
къоншулары бла къайгъы къу-
рамагъанды. Кеси къыйыны 
бла ишлеген ырысхысын ашагъ-
анды, жер сюрюп, мал тутуп 

Сириячы студентлеСириячы студентле  
Черек ауузун жаратхандылаЧерек ауузун жаратхандыла

жашагъанды»,- дегенди ол. 
Заман жетип бизни элни би-

ринчи номерли орта школунда 
къонакъбайла ашыгъып сакъ-
лай эдиле да, ары келебиз. 
Аллыбызгъа устазла, окъуучула 
чыгъадыла. Школну директору 
Къарчаланы Халимат,  тёреде 
жюрюгенича, боза аякъ бла, 
туздан бла тюбейди. Алайда 
окъуучула той-оюн къурайдыла, 
жырда, тепсеуде хунерлерин 
кёргюзтедиле. Андан тёгерек 
стол къуралып,Сириядан кел-
генле бла таулу сабийле ушакъ 
бардырадыла, бир бирлерине 
соруула бередиле. Сёз ючюн, 
къонакъла элде жашау къа-
лайды, шахарда тургъанлагъа 
сукъланмаймысыз деп соргъан-
ларында, сабийле элни да кеси-
ча энчи ахшы шарты болгъанын 
билдиредиле. Мында сабий, уллу 
да бош турмайды: малчылыкъ,  

Сёз ючюн, туристлеге хакъ-
сыз солуу кюнле къураргъа 
тийишлиди, курортда солуу 
зауукълу  озарча мадарла 
этилсинле, туристлени тюрлю-
тюрлю акциялагъа къатышды-
рыгъыз эмда аланы оюмларын 
эсге алыгъыз. Багъаланы по-
литикасын тамыры бла тюр-
лендирирге, курортда битеу 
адамла бирча эркин солурча 
болумла къураргъа кереклисин 
унутмайыкъ»,-дегенди ахырын-
да Малкъар улу.

Ол курортну санитар болуму-
на да эс бургъанды. «Кесигизни 
тийрегизде санитар болумгъа 

Ахыры. Аллы 1-чи бетдеди.

Тёленмей къалгъан ахча-
ны жыяр мурат бла къошакъ 
мадарла да этиледиле, ол 
санда «Страховой взносланы 
тёлемегенлени азайтыу жаны 
бла ишни къурауну юсюнден» 
буйрукъ чыгъарылгъанды, 
хар белгиленнген иш ючюн 
жууаплы болгъанла да тохташ-
дырылгъандыла.Республика-
ны прокуратурасы эмда Сюд 
приставланы федеральный 
службасыны КъМР-де управ-
лениясы бла да бирге ишлеу 
андан ары бардырылады.

Сафарби Инжижоков Соци-
альный страхование фондну 
бёлюмюню 9 айгъа къоранчла-
ры бла да шагъырей этгенди. 
Ала белгиленнген ёлчемни 71,4 
процентин тутадыла. Битеу да 
1,5 миллиард сом къоратыл-
гъанды, аны асламысы къырал 
тохташдыргъан социальный 
жумушлагъа бёлюннгенди. 
«Саулукъ сакълау» миллет 
проектге кёре, сабий табарыкъ 
аналагъа берилиучю сертифи-
катланы талонларын тёлеуге 
ахча ётдюрюледи. Быйыл иш-
леген тиширыулагъа ауурлукъ-
лары болгъан эм сабий тапхан 
кезиулерине къоранчла 11,8 
процентге азайгъандыла.

Сакъатланы (ветеранланы) 

Социальный тёлеулеге кёреди 
кёплени жашау болумлары

машинала эм башха техника ке-
рекле бла жалчытыуну юсюнден 
айтханда, ол жумушлагъа 64,1 
миллион сом неда бюджетни 
72,7 проценти къоратылгъанды. 
Ол а былтырдан эсе 11,4 про-
центге асламды. Сакъатланы 
83,9 проценти техника керекле 
бла жалчытылыннгандыла. Ол 
а РФ-де бек иги кёрюмдюге 
саналады,деп эсгертгенди Са-
фарби Инжижоков.

Чеченланы Ануар сакъатланы 
протез-ортопедия керекле бла 
жюз процентге жалчытыргъа не 
зат чырмау этгенин соргъанды. 
«Инвалидлени кеслеринден да 
къалады, ала заявка бергинчи, 
аллай изделиялагъа алгъадан 
заказла берирге онг жокъду»,-
дегенди бёлюмню таматасы.

Ол билдиргенича, бир-бир 
гражданлагъа санаторийлеге 
путёвкаланы багъаларын тёле-
уге быйыл 12 миллион сом къо-
ратыргъа белгиленеди. Тогъуз 
айны ичинде 11,9 миллион сом 
къоратылгъанды. Ол ахчагъа 
710 путёвка алыргъа деп 27 
къырал келишим этилгенди. 
Кереклиси уа андан  иги да 
асламды - октябрьни ал кези-
улеринде льготалары болгъан 
гражданладан  3236 заявка 
берилгенди.

Докладчы депутатланы эс-
лерин ма быллай шартха да 

Элбрусну тийресинде багъалагъа 
жангыдан къараллыкъды

бургъанды: Тырныауузну воль-
фрам-молибден комбинатында 
ишлеп тургъанлай ауругъан 
неда ачыгъан адамлагъа ахча 
тёлер ючюн, 1997-1999 жылла-
да Социальный страхование 
фондну регион бёлюмюнден 
ёнкюч алыннган эди. Ол энтта 
да къайтарылмай турады.

Парламентарийле КъМР-ни 
Правительствосуна ол борчну 
къайтарыуну къайгъысын этер-
ге кереклисин эсгертгендиле. 
Андан сора да, льготалары 
болгъанлагъа санаторийледе 
бакъдырыргъа федеральный 
бюджетден бёлюннген ахчаны 
ёлчемин ёсдюрюуню жолун да 

излерге тийишлиди, деп айтыл-
гъанды. Фонду регион бёлюмю 
уа страховой взносла бла бай-
ламлы борчну жыйыу жаны бла 
ишни кючлендирирге керекди 
деп, алай тохташдырылгъанды.

КъМР-ни Парламентини 
пресс-службасы.

Къонакълагъа прохладначы 
жашла бла къызла энчи кийим-
лери бла тюбегендиле. Фойеде 
уа районда  сабий чыгъармачы-
лыкъны «Апджин» атлы арасы-
на жюрюген сабийле къолдан 
ишлеген тюрлю-тюрлю затланы 
кёрюрге боллукъ эди. 

Б е л г и л е н н г е н  з а м а н д а  
«Жаш тёлю къымылдау-2013»  
деген форум  ишин башлай-
ды. Аны да къонакъбайланы 
волонтёрлары уллу болмагъан 
сахна оюн бла ачадыла. «Биз 
жашбыз, акъыллыбыз, ариубуз, 
саулукълубуз, бизни кючюбюз 
да андады! Жаланда биригип 
къарыулу болаллыкъбыз,  му-
ратларыбызгъа да алай бла 
жета ллыкъбыз!  Прохла дна 
район сизни барыгъызны да 
алгъышлайды!»- деген чакъы-
рыула бла жыйылыу къууанчлы 
халда ачылады.

Прохладна  районну башчы-
сыны къуллугъун толтургъан 
Анзор Ашабоков, жыйылгъан-

Прохладна районну Солдатская станицасында  
элли жаш тёлюню биринчи  республикалы форуму 
болгъанды. Маданият юйде «Жаш тёлю ишде»  деген 
ат бла баргъан жыйылыугъа  республиканы район-
ларыны асламысындан,  Нальчик   шахардан да кёп 
адам келгенди.

Жаш тёлю къымылдау 
кюч ала барады

ланы алгъышлай: «Прохладна-
чы жаш тёлюге  бюгюн  керти 
окъуна уллу байрамды. Респу-
бликада биринчи жаш тёлю фо-
рум мында бардырылгъанына 
биз барыбыз да бек къууаннган-
быз. Къонакъла, къонакъбайла 
жетишимли болурларыгъызны 
сюйгеними билдиреме»,-деп 
чертгенди.

КъМР-ни билим бериу эм 
илму министрини орунбасары  
Барасби Абазов а форумну 
муратларындан бири жаш адам-
ланы араларында шуёхлукъ-
ну кючлендириу болгъанын 
айтып, ол толмай къаллыкъ 
тюйюлдю,дегенди.  «Эсигизде 
болсун,жаш тёлю келир заман 
ючюн жууаплыды, сиз аны къа-
лай этсегиз  да, жашау да алай 
боллукъду»,-деп,насийхат сёз 
айтханды.

Ызы бла форумгъа келгенле 
«Общественные молодёжные 
совещательные структуры», 
«Добровольчество»,  «Жаш 

тёлю бла ишлеуде специалис-
ле», «Социальный проектле», 
«КъМР-ни эл мюлкнюн айны-
тыуну программасы», «Лидеры 
органов ученического само-
управления» деген секциялагъа 
юлешинип, алада ишлегендиле.

Жаш адамлагъа дерслени 
республиканы Билим бериу 
эм илму  министерствосуну 
бёлюмюню таматасы Татьяна 
Касьянова, Асламлы информа-
ция органла, жамауат эмда  дин  
организацияла жаны бла  мини-

стерствону бёлюмлерини къул-
лукъчулары Залим Шибзухов, 
Улбашланы Джамиля, Ратмир 
Калов, Жаш тёлю проектле  эм 
программала жаны бла бёлюм-
ню таматасы Жаппуланы Мусса, 
Россейли Элли жаш тёлю союз-
ну регион бёлюмюню башчысы 
Керим Бербеков, «Таза жюре-
кле» жаш тёлю жамауат орга-
низациядан Азамат Абузеков, 
Аслан Бербеков да бергендиле.

Дерсле бошалгъандан сора 
уа маданият юйню сахнасында 

къууанчлы иш болгъанды. Ол 
да неди десегиз, районладан 
келген командаланы башчы-
ларына, элли жаш тёлюню би-
ринчи республикалы форумуна 
къатышханлагъа сертификатла 
берилгендиле. Андан сора 
уа  прохладначы жаш тёлюню 
келечилери къонакълагъа уллу 
концерт кёргюзгендиле.

ХОЛАЛАНЫ  Марзият.
Суратны автор алгъанды.

жерчилик бла баш кечиндиреди. 
Алай жашаудан артха къалмаз-
гъа кюрешгенлерин да белги-
лерчады. Жангы технологияла 
бла да шагъырей болгъанларын 
чертгендиле. Ахшы ушакъдан 
сора къонакъланы таулу азыкъ-
ла бла сыйлагъандыла. 

Студентледен бири Тахкаха 
Сусар: «Быллай экскурсия ре-
спубликада миллетлени адет-
лерин, жашау болумларын, 
тарыхларын да иги ангыларгъа  
бек болушады. Хар жолдан биз 
кесибизге бир жангы зат ачмай 
къоймайбыз», - дегенди.

«Бу тюбешиуле арада байлам-
лыкъны кючлейдиле, жаш адамла 
бир бирге жууугъуракъ, къаршы-
ракъ боладыла. Аллай огъурлу 
ишни мындан арысында да бар-
дыра турургъа керекбиз», -деп 
чертгенди Байсыланы Харун да. 

КУРДАНЛАНЫ Сюлемен.

сакъ болсагъыз, адамла сизге 
сюйюп келликдиле, аны бла 
бирге уа курортну экологиясы 
игиленирикди»,-дегенди дагъ-
ыда районну администрация-
сыны  башчысы.

Ол кюн эки жаныны адам-
ларыны кёллерине да бирча 
ушагъан ушакъ бардырылгъан-
ды. Бюгюнлюкде предпринима-
тельле Элбрусну тийресин ай-
нытыуну эм жашнатыуну битеу 
мадарларын этерге хазырдыла.

         Алиса ТАРИМ,
     Элбрус муниципальный 

районну жер-жерли 
администрациясыны 

пресс-секретары.

Пенсия фондну эм иги жер-
жерли бёлюмюн билир ючюн, 
жыл сайын бардырылгъан 
конкурсда Терк районда управ-
ление СКФО-да эм игилени са-
нына киргенди эм «Федераль-
ный округда Россейни Пенсия 
фондуну эм иги Управлениясы» 
деген номинацияда диплом бла 
саугъаланнганды.

Конкурсда бёлюмню иши хар 
жаны бла да тинтиледи: стра-
ховой, социальный тёлеулени 
заманында этиу, адамланы 
жумушларын тийишлисича 
жалчытыу, ведомстволаны ара-
ларында байламлыкъланытох-
ташдырыу, къырал магъаналы 
проектлени бардырыугъа граж-

Район бёлюм - 
алчыланы санында

данланы къатышдырыу. Рай-
онда управленияны башчысы 
Майя Дадохова белгилегенича, 
салыннган борчланы ала бё-
люмню специалистлери кесле-
рини ишлерине жууаплы кёзден 
къарагъанларыны хайырындан 
толтуралгъандыла. Мен аланы 
барысына да ыразылыгъымы 
билдирирге сюеме, дегенди ол.     

Бу жетишим бёлюмню та-
рыхында биринчи тюйюлдю. 
Алай ол 2005, 2012 жыллада 
Къабарты-Малкъарда эм игиге 
саналгъан эди, деп билдирген-
диле Терк районну администра-
циясыны пресс-службасындан.

ХАБИБУЛЛАХЛАНЫ Зульфия.

Форум

Реформа

З А   М  А  Н

Быйыл ноябрь айда  Къабарты-
Малкъарны халкъ жазыучусу 

Токумаланы Жагъафар дуниясын 
алышдыргъанлы тамам жыл тол-
ду. Ол малкъар адабиятда энчи, 
белгили ыз къойгъанланы санына 
киреди. Аны себепли 1985 жылда 
анга республиканы литературасы-
ны айнытыугъа салгъан къыйыны 
ючюн КъМР – ни Баш Советини 
Президиумуну Сыйлы грамотасы 
берилгенди. Ол Къабарты – Мал-
къарны искусстволарыны сыйлы 
къуллукъчусуду.  

Жазыучуну бийик адамлыкъ 
шартлары,  жашаугъа сейир 
къарамы болгъанларын а жуу-
укълары,  тенглери бюгюнлюкде 
да чертгенлей турадыла. Жа-
шауну алай иги билген, терен 
ангылагъан адам жазаллыкъ эди  
«Ёксюзню къадары»,  «Ыфчыкъ», 
«Следовательни хапары» деген 
чыгъармаланы, «Дертли къама» 
трилогияны да. Ол, сёзсюз, мал-
къар драматургияны айныууна да 
уллу себеплик этгенди. Алай бу 
статьяда биз эсибизни аны про-
засына бурлукъбуз.

Жагъафарны хунерини ала-
матлылыгъыны хайырын-

дан болур, ол малкъар адабиятда 
биринчи трилогия жанрны кий-
иргени да. Аны биринчи китабы 
«Дертли къамады». Ол 1976 
жылда тюшгенди окъуучуланы 
къолларына. Анда автор малкъар 
халкъ Совет власть тохташды-
рылгъынчы сынагъан къыйын-
лыкъланы юсюнден хапарлайды. 
Эменланы Жамбот а,  унугъуп ту-
руп, артда уа, къоркъмай, бугъоу-
ланы башларындан атып, жангы 
жашаугъа итиннгенлени жыйым-
дыкъ сыфатыды. Азатлыкъ ючюн  
ол жанын, къанын да аямайды.  

1979 жылда романны «Къурч 
бюгюлмейди» деген  ат бла экин-
чи кесеги басмаланнганды. Мын-
да жазыучу коллективизацияны 
жангы кёз къарам бла сюзерге 
итиннгенди. Халкъ юйреннген 
жашау къысха заманны ичинде 
башха жанына бурулгъаны себеп-
ли адамланы орталарында ангы-
лашынмаулукъ чыгъады. Ол иги 
болмагъанын ачыкъ сезген жазы-
учу жигитлерини сыфатларыны 
болушлукълары бла окъуучугъа 
миллетни арасында къаугъаны 
тапсызлыгъын ангылатыргъа 
кюрешгенди. 

«Жукъусуз таула» ючюнчю 
китапды. Ол, 1983 жылда басма-
ланып, репрессияны отлугъуна 
къажау поэмады дерге боллукъ-
ду. Малкъар халкъны жашаууну 

«Адамлагъа бир зат бла 
жарагъан эсем - насыплыма…»

бу кезиую ажымлыды. Жагъафар 
кеси да ол къыйынлыкъланы ёз 
жюреги бла сынагъаны себепли  
бу тема анга бютюн жууукъ бол-
гъанды. 

Жазыучуну шуёху, къалам 
къарындашы Шауаланы Ха-

сан Токума улуну бир статьясында 
былай эсгергенди: «Тенглери – 
къазахлы жашла бла къызла -Ата 
журтлары бла ёхтемленип сёлеш-
ген сагъатларында, Жагъафар, 
секирип ёрге туруп: «Мени  Ата 
журтум жокъду!» – деп къычыр-
гъанды, устаз да тынгылап тур-
гъанлай, артдан келирге боллукъ 
палахны арталлыда эсине ал-
май. – Мында мени ёз тукъумуму 
жюрютюрге окъуна эркинлигим 
жокъду, мен Избаиров угъай, То-
кумаевма!»

 Бу сёзле аны кертиликни изле-
генин, анга къуллукъ этерге хазыр 
адам болгъанын кёргюзтедиле. Не 
къыйын болумлада да кесини мен-
лигин тас этмеген, миллетине та-
быннган инсан  жигитге саналады. 
Жагъафар аланы санынданды. Ол 
чынтты патриотду, интернациона-
листди. Трилогиясыны бетлеринде 
да  къабартылы халкъ бла байлам-
лыкъ жюрютюуню уллу магъаналы 
иш болгъанын белгилеген сюжет-
лери аслам жерни аладыла. Мил-
летле аралы шуёхлукъ бусагъатда 
бек кереклигин биз барыбыз да 
ангылайбыз, мында кётюрюлген 
проблемала энтта да жашауда 
жерлерин тапханлай келедиле. 
Аны себепли тарых болумланы, 
жашау кертиликни тап суратлагъан 
чыгъармала бюгюнлюкде бютюн 
къыйматлыдыла.

Жагъафарны таза жюреклиги, 
игиликге итиниую къайсы чыгъар-
масында да ачыкъ эсленедиле. Ол 
повестьлеринде, хапарларында, 
романларында,  эртте – кеч болса 

да, тюзлюкню хорларыгъы-
на, жамауатны ариу жашаугъа 
чыгъарыгъына  ийнаннганын 
билдиреди. 

Аны 1993 жылда чыкъгъан 
«Курнаятчы Алдарбекни 

хапарларын» къолгъа алгъан 
уллайгъанла, сабийле  да, 
баям,  уллу кёллюлей къалыр 
амаллары жокъ эди. Аланы 
окъугъанла, белгили Барон 
Мюнхгаузенни эсге тюшюрюп, 
ышарадыла. Алдарбекни бёрю-
ле бла сермешиую, бразилия-
чыла бла футбол ойнагъаны, 
японлу каратечиле бла тюйюш-
гени эм бирси сейир хапарлары 
жазыучуну таркъаймагъан  
фантазиясын, чамны устасы 
болгъанын ачыкълайдыла. 
Аны юсюнден Токума улуну иги  
таныгъан Социалист Урунууну 
Жигити Моллаланы Шарафут-
дин  да айтханды.

- Мени шуёхум хычыуун адам-
ды, жашауда, чыгъармаларында 
да чамгъа жан сала билгенле-
денди. Ала къысха жазылып-
дыла, алай магъаналары уа  
теренди, - дегенди ол.  Жагъа-
фарны масхара этиу хунерине, 
бу жанрда  уллу  фахмулугъуна  
аны аламат пьесаларын окъу-
сакъ да тюшюнебиз.  

Заман бара – барса, адам 
улу, чыгъармачылыкъ иш 

бла кюрешген инсан а бютюн-
да,  жашауунда тюбеген болум-
лагъа къайтады, кёп затланы 
эсине тюшюрюп, жангыдан 
сагъышха къалады. Токумала-
ны Жагъафарны 2006 жылда 
чыкъгъан «Мени ёмюрюм» 
деген уллу  биографиялы ро-
манында  ол  халкъы бла бирге 
къаты байламлыкъда болгъа-
нын чертип, XX ёмюрню къый-
ын тарыхына энчи кёз къара-
мын белгилейди. Чыгъарманы 
ахыр бетлеринде Жагъафар 
миллетини бир жумушуна жа-
рагъан эсе, кесин насыплыгъа 
санагъанын билдиреди, кёп 
къыйынлыкъгъа тюшгенлик-
ге, жашуундан тарыкъмайды, 
адамланы бушуулары, къуу-
анчлары да аны жюрегинден 
ётгенин айтады. Бу китап, жа-
зыучуну къадары сейир, ны-
хытлы, акъ – къара тюрсюнлю 
болгъанын ачыкълап, бюгюн 
жашагъанлагъа эрликни, жи-
гитликни, жашауда апчыма-
улукъну юлгюсю, къыйматлы 
дерси  болуп къалгъанды.

ЖАНГОРАЗЛАНЫ Нажабат. 

Неге керекдиле 
битеу бу затла

Реформаны баш борчун  
алып  айтсакъ, чиновникле 
бизни  пенсия системабыз-
ны  не къадар тюзлюклю эм 
келишиулю этерге кюрешген-
лериди. Аны болушлугъу бла 
эки мурат жашауда  барды-
рыллыкъдыла. Биринчиси, 
къыралдан болушлукъланы 
кёп ишлегенле эм хар заманда 
да налогланы тёлеп тургъанла  
алыргъа  керекдиле. Экинчиси, 
Пенсия  фондну  кесинде  те-
шик  болмасын, ишлеп тургъан 
россейчиледен жыйылгъан 
ахча  да жыл  санлары  жетген 
пенсиячылагъа берилген ахча-
ны жапсын демекликди.

Шёндю пенсияла къалай  
тергелгенлери адам ангыла-
мазча къарангылыкъдады-
ла. Шарт эсеплеяллыкъла 
уа жаланда Пенсия  фондну 
къуллукъчуларыдыла. Ала иш-
леринде бек кёп  шартны эсге 
алыргъа керекдиле: советлени 
заманындагъы стажланы эм 
ол кезиудеги иш хакъланы  ёл-
чемлерин жангыдан тергерге, 
алагъа жангы Россейде  иш-
леген жылларын къошаргъа, 
льготаланы, болушлукъланы  
эм башхаланы да. Къысхасы, 
былайда  шайтан окъуна сын-
дырлыкъды аягъын.

Пенсиячыла кеслери да, 

ПРАВИТЕЛЬСТВО  
жангы пенсия жорукъну 
КЪАБЫЛ ЭТГЕНДИ

Социальный реформа  ахырына  элтирик   жол-
гъа  чыкъгъанды. Аны юсюнден Правительствода 
да  оноулашхандыла, экспертле  профсоюзла  
эм иш бериучюле  бла да келишимле этилгенди-
ле. Энди законопроектлени пакети  Къырал Ду-
маны  къарамына   берилгенди.  Къаты  даулаш-
ла  уа Уучу  Тизгин орамдагъы юйде   бардырыл-
лыкъдыла. «Комсомольская правда» газетни  
корреспонденти уа  реформаны жик жиги  бла  
тинтип чыкъгъанды.

бола  келгенича, эки затны юсюн-
ден дайым да тарыгъып турадыла: 
пенсияланы азлыкъларыны  юсле-
ринден. Ахча  уа бир заманда да 
кёп болмайды. Экинчиси уа, - тен-
глешдиргенни юсюнденди. 30-40 
жылны заводлада ишлегенлени 
да, стажлары бек аз болгъанланы 
да пенсиялары, кёп къалмай, бир 
кибик болгъанларыны юслерин-
дендиле ол тарыгъыула.

Алай бла энди пенсия юч  шарт-
ха  кёре  тохташдырыллыкъды: иш 
хакъгъа, стажгъа эм адамны жыл 
санына кёре, ол тийишли солуугъа 
къачан  чыкъгъанына кёре. Ол кё-
рюмдюле не къадар уллу болсала, 
бериллик пенсия да алагъа  кёре 
боллукъду.

Алгъыннгылай 
къаллыкъды

Ол жыл санны бир киши да  
кёбейтир муратлы тюйюлдю. 
Аны юсюнден сорсала, чиновни-
кле кёлкъалды окъуна этедиле. 
Не десек да, былайда чурум а 
барды. Тиширыула пенсиягъа 
55-жыллыкъларында  чыгъа  эсе-
ле, эр кишиле  уа  60 жыллыкъ-
ларында чыгъадыла. Заранлы 
производстволада ишлегенлени 
льготалары да къаллыкъдыла ал-
гъынчалай. Бизни  уа кёп ишлерге  
кёллендирликдиле «къамичи» бла 
да, «бал къалач» бла да.

-Жорукъда коэффициентле  да 
бардыла. Сёз ючюн, пенсияны 
алыуну болжалын, артха кеси 

тюйюлдю  боллугъу. Ол  кезиуню 
ичинде иш бериучю страховой 
взносланы тёлеп турса, аланы 
да эсеплерикдиле, алай бла  
къошакъ да  сезимли  боллукъду.

Алай эсе да, «къамичи» да 
барды. Бек алгъа аны  къаты 
этер  мурат бар эди. Ишни къо-
ярыкъ тюйюл эсенг, пенсияны  
аллыкъ  тюйюлсе деп. Анга да 
тюздю дерге  окъуна боллукъду: 
ишлеяла эсенг, санга къартлыкъ 
пенсия берирге керек тюйюлдю. 
Аллай  система да барды, сёз 
ючюн, Германияда. Бизде аны 
жумушакъ вариантын хайырла-
надыла.

- Биз ишлей тургъан пенсия-
чылагъа пенсияларын да берир 
кереклисин къоруулагъанбыз. 
Жаланда  бир чек  къалгъанды 
- жангы   взносладан пенсияны 
кёбейтирге зат да  бериллик 
тюйюлдю.

Шёндю схема былай ишлей-
ди: адам  пенсия алыр ючюн 
ишлей эсе, анга болушлугъу 
къуру инфляциягъа кёре этилип 
къалмайды. Россейни  Пенсия 
фонду жыл  сайын тергеп тура-
ды иш бериучюле хар адамгъа  
къаллай  бирер хакъ берген-
лерин эм жангыдан тергейди 
аланы пенсияларын кёбейтирик 
онгланы. Пенсиягъа деп ким  5-7 
жылны ичинде  ачыкъ ишлеген 
эсе, иги да сезимли  къошакъ 
аллыкъды.

Чиновникле  жыл  сайын тер-

Адамны жашауунда 80 жыл 
иги кесек заманды. Мухажид 
кеси кесин танып башлагъан 
замандан тебиреп жашаугъа 
багъа бичер чакъгъа дери кези-
уге къыралны эм республиканы 
айныу жолларын суратлай, ала 
къыйын болгъанларын бел-
гилейди. Ма бу китабында да 
республикада электрофикация, 
башха субъектлеге къарагъ-
анда, къалай терк айныгъаны 
шарт юлгюле бла кёргюзтюл-
генди. Мухажид Сагидович 
республикада электроэнергети-
каны айнытыугъа сау 50 жылны 
ичинде уруннганды. 30 жылны  
уа халкъ мюлкню ол бёлюмю-
ню оноучусу болуп ишлегенди. 
Алайды да, республиканы соци-
альный-экономика айнытыугъа 
уллу къошумчулукъ этгенди. 

Ёмюрюню 60 жылын СССР-
де социализмде эм 20 жылын 
демократиялы Россей Феде-

Китап тапкада

Жашауунда аны жаяу жолчугъу
Урушну эм урунууну ветераны, Россей Федерацияны 

эм Къабарты-Малкъарны сыйлы энергетиги, РФ-ни Жур-
налистлерини союзуну члени Мухажид Сагидович Куш-
хов кесини 80-жыллыгъына «Жер башында мени жаяу 
жолчугъум» деген ат бла быйыл Нальчикде «Тетраграф»  
типографияда китабын чыгъаргъанды. Ол орус эм къа-
барты тилледе жазылгъанды. Ары дери да аны 9 китабы 
дунияны жарыгъын кёргендиле. Жангы китабында уа 
автор кесини атасыны, анасыны, ахлуларыны, сабий-
лигини, жашлыгъыны, шуёхларыны, жашау жолуну 
юсюнден жазгъанды.

лениулеге энчи кёз къарамы 
барды. Аны алайлыгъы авторну 
китабында шарт кёрюнеди.

Быллай шартны энчи белги-
лерчады: Мухажид, халкъны 
ёмюрледе магъаналарын тас 
этмеген ниет хазнасын, акъ-
ылманланы акъыл сёзлерин 
хайырлана,  китабын бек алгъа 
жаш тёлюге атагъанды. Ол 
адамлыкъ даражаны къачын 
энчи белгилегенди. Сабийлени 
адеп-къылыкъгъа юйретиуде 
юйюрню магъанасын айырып 
чертгенди. Жашланы, къызла-
ны патриот ниетледе ёсдюрюуде 
тамата тёлюню жашау сынауун 
юлгюге келтиреди, халкъланы 
араларында шуёхлукъну кюч-
леуде къарындаш миллетлени 
эрттеден келген тёрелерин кенг 
жайыу хар юйюрге дерс болурун 
сюеди. 

-Уланла, къызла эллеринде 
жашагъан, айланнган жерле-
ринде намысха тийишли болур 
ючюн, таматаны, кичини багъа-
лай билирге, адеплери, тизгин-
лери, чырайлары бла миллет-
лерини атын бийикде элтирге 
керекдиле,- дейди автор, кесини 
жашау сынауундан оюм этип.

Султан ПШИБИЕВ,
ветеранланы 

Къабарты-Малкъар советини 
президиумуну члени. 

рацияда ашыргъаны анга эки 
тюрлю заманнга да тийишли 
багъа бичерге онг береди. Аны 
уа жашауда бола тургъан тюр-

Айтыргъа керекди, фестиваль-
ны биринчи кюню аламат ётген-
ди. Кюндюз Малкъар театрда 
Ингушетия Республиканы орус 
къырал музыка – драма театры 
Н. Гогольну «Къатын алыу» де-
ген комедиясын  кёргюзтгенди. 
Ингирде  уа Ставропольну М. Ю. 
Лермонтов атлы академиялы 
«Знак почёта» орденни жюрютген 
драма театры У. Гипсонну «Сотво-
рившая чудо» деген пьесасына 
кёре салыннган спектакльни 
ойнагъандыла.

Биринчи кюн аламат 
оюнла кёрдюк

Ахыры 4-чю бетдеди.

Ахыры. Аллы 1-чи бетдеди.

«Къатын алыу» 
Сёзсюз, Гогольну бу комедиясы 

теартланы бек сюйген чыгъарма-
ларындан бириди. Ол, бюгюннгю 
кюнюбюзге бек келишгенинден 
сора да, режиссёргъа, актёр-
лагъа да хунерлерин ачыкълар-
гъа онг береди. Ингушлуланы 
оюнларында аны толу кёрдюк. 
Музыканы эркин хайырланып, 
жомакъгъа жууукъ амалланы 
да къошуп, орус, ингуш тилни да 
къатышдырып, режиссёрланы А. 
Крюковну бла В. Поглазовну, ак-
тёрланы усталыкълары да бири-
гип, жарагъан оюн салгъандыла. 

Биз бу труппаны эрттеден та-
ныйбыз. Сентябрьде да ол, Наль-
чикге гастрольгъа келип, Чеховну 
водевильлерин кёргюзтгенди. 
Хар аны бла тюбешгенибиз сайын 
актёрланы ахшы школларына, 
чамны, драманы да керекли 

хайырлана билгенлерине тюшюне-
биз. Бу жол да алай эди. Айтыргъа 
керекди, «Къатын алыу» театрны 
репертуарында эрттеден бери тура-
ды, ол Москвада окъугъан студияны 
диплом оюну эди. Энди жаш тёлюню 
да къошуп, алай жангыртхандыла. 

Спектакль, орус тилде бара ке-
тип, сунмай тургъанлай, актёрла  
ингуш тилге кёчгенлеринде, ол аны 
салгъанла, анга къатышханла да, 
бир тилли болуп тапхан, оюннга тап 
келишген амал болгъанына тюшю-
небиз. Орус тепсеулени, музыканы, 
кийимлени да ингушлула кеслерине 
келишдиргенлери, актёрланы бийик 

усталыкълары бла, сёзсюз, оюн къа-
раучуну эсинде къалады. Эр кишини 
юйюр къураргъа къоркъгъаны бир 
кесек ауанада къалгъанча кёрюнсе 
да, театр ким да сюйюп къарарча 
спектакль салгъанды. Фахмулу 
актёрла А. Льянов - Подколёсин, М. 
Чахкиев - Кочкарёв, Р. Евлоев - Ануч-
кин, З. Базоркина - Агафья Тихоновна 
эм  башхала да аламат сыфатла 
къурагъандыла.  

«Сотворившая чудо»
Ставропольну бу коллективи бла да 

биз мындан он жыл алгъа танышхан-
быз. Ол заманда окъуна ангылагъан 
эдик театрны бийик усталыгъын. Бу 
жол а труппа бизни къараучу ары 
дери хазна сынамагъан, кючлю 
эмоцияла туудургъан оюнну келтир-
ди. Ол драматургияны уста къурал-
гъаныны себебинден адамлыкъны, 
сюймекликни юсюнден аламат 
спектакльди. 

«Сотворившая чу-
дону» сюжети жа-
шаудан алыннган-
ды. Сокъур, тилсиз, 
сангырау къызчыкъ 
Элен Келлер  Анни 
Сюлливэннге тю-
бегенинден сора, 
жашаугъа къайтып, 
артда белгили алим, 
профессор болады. 
Бу жюрекге жетген 
пьесагъа кёре са-
лыннган оюнну хар 
суратын актёр факультетдеги сту-
дентлеге окъуу пособие  деп кёр-
гюзтюрчады.  Анни бла Эленни 
араларында ал кезиуде болумну, 
устаз аны  бир жукъгъа тюзетирге, 
юйретирге кюрешген сурат а энчи 
спектакльди. 

Бу фестиваль айтхылыкъ Ста-
ниславскийни юбилейине аталып, 
Шимал Каказны театрларына аны 
системасыны жорукъларын  кийи-
риуге жораланнган «тёгерек стол» 
да боллукъду. Мени оюмума кёре, 
«Сотворившая чудо» ол жаны бла 

юлгюлю оюнду. Хар суратдан сора, 
анга толу ийнанып, энди уа не бола-
ды, актёрла не зат бла сейирсинди-
редиле деп, сахнадан кёзюбюзню 
алмай къарап турдукъ.

Актриса И. Баранникова устазны 
сыфатын толу ачыкълар ючюн, 
тилсизлени харфлыкъларын, тил-
лерин да билгенди. Эленнге (О. 
Буряк) къарай а, ол сабий къызчыкъ 
болгъанына ишеклигибиз жокъ 
эди. Къызчыгъ а 24-жылллыкъ про-

фессионал актриса болуп чыкъды. 
Ауруулу сабий бирде сахнада жа-
ныуарчыкъ кибик эди. Атасы, анасы 
бир тюрлю адам къылыкъгъа юй-
реталмагъан сокъур, тилсиз, сан-
гырау да Эленни сыфатын алай, 
жюрек кюч, сахнада болумгъа толу 
ийнаныу да керек эди. Баранникова 
бла Буряк, болмагъанча аламат 
сыфатла къурап, къараучуну кё-
люн толу алгъандыла. Ол ингирде, 
сёзсюз, актрисаланы кезиулю 
хорламлары эди. Устаз ауруулу 
сабийге ийнанып, ол да аны кеси 

анасынча сюйюп, арада туугъан 
уллу адамлыкъ, жылыулукъ зал-
гъа да кёчген эди.

Алай кёп кёрюрге тюшмейди 
спектакльден сора жаш адамла, 
актёрлагъа барып, аны алгъыш-
лагъанларын, суратха тюшерге 
сюеме деп тилегенлерин да. Бу 
жол алай болду. 

САРАККУЛАНЫ Асият.
Суратланы автор бла 

Р.МАМИЕВ  алгъандыла.

«Къатын алыу».«Къатын алыу».

Мухамед Кодзоков.Мухамед Кодзоков.

геуню кетерир жанлыдыла. 
Пенсия  алырны болжалы 
жетгенлей окъуна, аны бери-
гиз дегенлени  пенсиялары 
жаланда  инфляциягъа кёре 
кёбейтилликдиле, пенсиягъа  
деп  ишлемегенленикилеча. 
Россейни Пенсия фонду ишлеп 
тургъан пенсиячыланы  взнос-
ларыны  эсебинден тёлерикди 
солуугъа  чыгъар  болжалла-
рын бир  бёлек  жылгъа  арт  
болжалгъа  салыннганлагъа.

Хакъынг уллу эсе,
пенсиянг да уллу 

болур
Баш  болум алгъынчалай 

къалады. Не къадар кёп иш 
хакъ  алсанг, ол къадар уллу  
боллукъду пенсиянг да. Ре-
форманы  хайырындан иш  
хакъгъа  къошакъ иги да  уллу 
боллукъду. Сёз ючюн, шёндю 
страховой взносла (иш хакъны 
30 проценти) 47,5 мингсом-
лукъ иш  хакъдан алынадыла. 
Андан уллу иш хакъладан а 
азланнган ставкала – 10-шар 
процентледиле эм ала тюзюн-
лей бюджетге  барадыла.

Чиновникле иш хакъны ёл-
чемин аз-аздан кёбейте ба-
рыр муратлыдыла. Ахырында 
казнаны  файдасы кёбей-
ирикди, аны  хайырындан 
орта даражалы класс къал-
гъанладан эсе уллу пенсия 
аллыкъды. Шёндю башында 
келтирилген иш  хакъ  битеу 
къыралда  болгъан орталыкъ 
иш хакъны 1,6-сы  чакълы 
эсе, 2021 жылгъа дери ол 2,3 
кереге кёбейирикди. Шён-
дюгю ахча бла тергесек, ол 
68 минг сомду. Реформаны  
хайырындан халкъны иги иш 
хакълары болгъаны жаланда 
10- 15 процентин тутарыкъды, 
къалгъанла уа къытдырлыкъ-
дыла. Экспертле да алай бол-
лукъду, дейдиле. 

Чиновникле айтханнга кёре, 
ол системаны  бир  кесек  тюз-
люклю этерикди. Ким кёп иш 
хакъ ала эсе (анга  кёре взнос-
ланы да  кёп тёлей эсе), уллу 
пенсия алыргъа тийишлиди. 
Аны бла бирге иш хакълары аз 
болгъанлагъа заран тюшерик 
тюйюлдю - пенсиялары азай-
ырыкъ тюйюлдюле. Жаланда 
алгъынча уравниловка бол-
лукъ тюйюлдю ансы.

Бизни заманда дуниягъа  оноу  
алтын  бла  нефть угъай, инфор-
мация эм  технологияла  этедиле 
деген тезис, сёзсюз, иш, кертиси 
бла да, алай  болгъанына шагъ-
атды. Алайды да, америкалы 
«Форбс» журнал бардыргъан  
рейтингге кёре, байлыкълары 
болгъанланы тизмелери биз-
несменледен къуралгъанды. 
Планетаны эм бай адамлары-
ны тизмелеринде биринчи юч 
жерни Microsoft организацияны  
къурагъан Бил Гейтс (байлыгъы  

РЕЙТИНГ

Бек бай адамла
72  миллиард доллар), Google 
деген интернет-излеучюню иеси 
Ларри Пейдж эм Сергей Брин 
(24, 9 миллиард, 24,4 миллиард 
доллар) эм Facebook социальный  
сетьни генеральный директору 
Марк Цукерберг (19 миллиард 
доллар) аладыла. 

Он адамдан  къуралгъан бу  
тизмеде  бизнесменле да инфор-
мация технологияла бла   кюре-
шедиле. Нигерияда миллиардер 
Алико Данготадан башхала (10-чу 
жердеди, 16 миллиард доллар). 

Ол хар жаны бла да кенг би-
лимли ишчи адамды, цемент, 
бал туз, ун, хант туз, нефть эм 
нефтехимия бла кюрешеди.

Рейтингге жаланда   Азияны  эм 
АБШ-ны предпринимательлери  
кийирилгендиле, аланы арала-
рында россейлиле жокъдула. 
Кертиди, Сергей Брин Москвада 
туугъанды, алай 6-жыллыгъында  
атасы бла анасы  аны  Штатлагъа  
алып кетген эдиле.

Интернет.

«Сотворившая чудо».

Эсгериу

ыразылыгъы бла салдыргъан 
адамгъа берилиучю саугъа бал-
ла. Адам пенсиягъа чыгъыуну 5 
жыл арт болжалгъа къойдурса, 
пенсия бир бла жарымгъа  дери 
кёбейтилликди, - дегенди Уруну-
уну министерствосуну башчысы 
Максим Топилин.

Ол «бал къалачны» реформа-
сыды. Коэффициентле 10-жыл-
лыкъ болжалгъа деп жараш-
дырылгъандыла. Сёз ючюн, эр 
киши  пенсиягъа 70-жыллыгъ-
ында чыкъса, аны пенсиясы 2,3 
кереге кёп боллукъду. Къуру ол 

Майский шахарны тарых 
- краеведение музейинде, 
Къулийланы Къайсынны 96 – 
жыллыгъына аталып, фахмулу 
художник, Ставропольеден Рос-
сейни Художниклерини Союзу-
ну члени Светлана Кузнецова-
ны энчи кёрмючю ачылгъанды. 

Ол Нальчикде туугъанды. 
Краснодарны Художестволу 
училищесинде билим алып, 
жыйырма жыл КъМР – ни 
Миллет музейинде художник 
– оформитель болуп ишле-
генди. Аны чыгъармаларыны 
кёбюсюн Чегемде Къулийланы 
Къайсынны юй – музейинде 
кёрюрге боллукъду. Аны ди-
ректору Къулийланы Фатима 
былай дегенди:

- Светлана Николаевнаны 
ишлери туугъан журтуна керти-
чилигин, сюймеклигин билди-
редиле. Бара баргъан заманда 
биз жерибизни тарых магъа-
налы мюйюшлерин суратлада 
кёрген бла чекленирге тюше-
рикди деген къоркъуу барды. 
Кёрмючде чыгъармаланы кё-
бюсюн энчи коллекцияладан 
алып келтиргенбиз.

Художникни табийгъатны 
айбатлыгъын суратлагъан иш-
леринде биз акъ къарны, бийик 
къаялагъа къоннган къушну, 
къыш ингирни тазалыгъын 
кёребиз. Ала акварель, па-
стель, тушь, карандаш бла 
жазылгъандыла. Бусагъатда 
уа Светлана  карандаш сурат  
техникагъа юйрене турады.  
Кёрмюч бу айны ахырына дери 
ишлерикди.

Бизни корр.

Бу кюнледе Москвада СССР-
ни, Россейни, Болгарияны эм 
Румынияны сыйлы тренери Борис 
Никоноровну саугъаларына бок-
сдан «А» класслы турнир барды-
рылгъанды. Анга къыралны битеу 
субъектлеринден 180-нге жууукъ 
спортчу къатышхандыла.

Анда Къабарты-Малкъарны 
жыйымдыкъ командасыны санын-
да Огъары Малкъардан Газаланы 

Эришиуле быйыл экинчи кере 
бардырылгъандыла, алагъа 
бу жол былтырдан эсе аслам 
спортчу къатышхандыла –  ре-
спубликаны жер-жерлерини 
спорт школларындан 140-гъа 
жууукъ адам. Элбрус районну 
Физический культура эм спорт 
жаны бла комитетини башчысы 
Джаппуланы Магомет турнирни 
юсюнден айтханына кёре, сер-
мешледе жаш боксчуланы иги 
хазырлылыкълары, хорламгъа 
итиниулюклери шарт эслене эди. 

Алгъа 2000-2001 жыллада 
туугъан жашчыкъла эришген 
эдиле. Кеслерини ауурлукъ кате-

Къабарты-Мал-
къарны Нотари-
альный палатасы 
къуралгъанлы 20 
жыл болгъанды.
Озгъан байрым кюн 
ол кесини юбилейин  
«Синдика» къонакъ 
юйде къууанчлы 
белгилегенди.

Битеуроссей эришиуледен - 
кюмюш майдал

Ахшы уруннганланыАхшы уруннганланы  
энчи белгилегендилеэнчи белгилегендиле

Юбилярланы алгъышлар-
гъа КъМР-ни Башчысыны 
Администрациясыны праволу 
экспертиза жаны бла бёлю-
мюню таматасы Гажонланы 
Жантемир келген эди. Къабар-
ты-Малкъар Республиканы Но-
тариальный палатасыны пре-
зиденти Ануся Целоусова уа  
кесини къысха сёзюнде нота-
риатны тарыхы бла шагъырей 
этгенди. Биринчиле болуп бу 
ишге лицензияны Т.Вартанов, 
С. Хохлачёва, М. Хакулова, 
Л.Хозаева, Д.Кокова, М. Мов-
сисян, М.Даурова, Л.Иналова, 
С.Гишиева, О.Переяслова ал-
гъанарын, ала, Нотариальный 
палатаны къурауну башламчы-
лары болуп, Къабарты-Мал-
къарда бюджетден тышында 
нотариатны къураугъа уллу 
къыйын салгъанларын черт-
генди. Палатаны биринчи пре-
зиденти Светлана Хохлачёва 
болгъанын да эсге салгъанды. 
Энчи иели нотариатха кёчюуге 
РФ-ни  Юстиция министер-
ствосуну КъМР-де  Управлени-

Алчылыкъны 
бир кишиге да бермегендиле

Тырныауузну В.А. Губанов атлы Тырныауузну В.А. Губанов атлы 
«Геолог» спорткомплексинде боксдан сабий-жаш тёлю «Геолог» спорткомплексинде боксдан сабий-жаш тёлю 

спорт школну ачыкъ биринчилиги болгъанды. спорт школну ачыкъ биринчилиги болгъанды. 

горияларында биринчи жерлени 
Улакъланы Рахим, Тюбейланы 
Тимур, Бабаланы Алан (Кёнде-
лен), Гежаланы Нану, Джаппу-
ланы Расул (Огъары Бахсан), 
Геляхланы Магомет (Элбрус) 
алгъандыла. Балаланы Хамит 
(Тырныаууз), Къартлыкъланы 
Алим, Жаппуланы Мурат (Лаш-
кута), Диналаны Ислам (Был-
лым) экинчиле болгъандыла. 

1998-1999 жыллада туугъан-
ланы араларында райондан 
Шекаланы Рустам (Тырныаууз), 
Малкъарланы Альберт, Темир-
къанланы Беслан (Элбрус), 
Жаппуланы Магомет (Быллым), 

Культура

Ёз журтуна 
сюймеклигин 
айтады

Быйыл 23-чю ноябрьде Къы-
рал концерт залда (гитчесин-
де)  инвалидлени битеулю 
жыйылыулары боллукъду. Ол 
11 сагъатда башланырыкъды. 
Анга  Инвалидлени битеурос-
сей организациясына кирген-
лени барысы да чакъырыла-
дыла.

Къурау комитет.Къурау комитет.

БИЛДИРИУБИЛДИРИУ

Бек аз стаж 15 жыл 
боллукъду

Бусагъатда урунуу пенсияны  

алыр ючюн, 5 жылны  ишлесе 

да жетиширикди. Чиновникле 

ол бек азды дегендиле. Алгъа 

аны 30 жылгъа дери  кётю-

рюрге деген эдиле, экспертле 

уа  анга  къажау тургъандыла. 

Къыйын 90-чы жыллада кёпле 

къайда  иш тапсала, анда 

ишлеп тургъандыла, башхача 

айтсакъ, официальный  урунуу 

байламлыкъла болмагъан-

дыла. Шёндю окъуна да иш-

чилени иги кесеги, артыкъда 

регионлада, «ауаналада» уру-

надыла. Алай эсе, ала  30 жыл  

стаж эталлыкъ тюйюлдюле. 

Аны эсге алып, 15-жыллыкъ 

стажда тохташхандыла. Аны 

5 жылдан башлап 15 жылны 

ичинде,  аз-аздан 2025 жыл-

гъа дери кёбейте барыр мурат 

барды. Алай  этилсе, стажла-

ры жетишмегенле, ишлеп, ол 

чекге жетерге боллукъдула.

Биз жыйгъан ахча 
тас боллукъ тюйюлдю
Башында биз айтхан затла  

пенсияны  страховой кесеги  

бла  байламлыдыла. Пенси-

ягъызгъа  иш бериучю сизни  

ючюн тёлеген взносланы 30 

процентини 16 проценти  ба-

рады. 1967 жылгъа  дери  ту-

угъанла барысы да пенсияны  

страховой кесегине киредиле. 

Андан  кеч туугъанланы  10 

проценти страховка  этилген-

Правительство жангы пенсия 
жорукъну къабыл этгенди

ясыны ол замандагъы башчысы 
Батырбекланы Ахмат болгъанын 
айтып, анга ыспас этгенди.

Ануся Азаматовна бюгюн да 
тутхан ишлеринде жетишимли 
болгъанланы атларын туура 
этгенди.

Байрамда  нотариатны вете-
ранлары да унутулуп къалмагъ-
андыла. Таисия Митрофановна, 
Софья Майсурадзе, Саракаланы 
Хусеин, Жанета Кокова, Къазий-
ланы Аминат, Светлана Хохла-
чёва, Майя Хакулова, Хозаланы 
Лариса, Марина Мовсисян,  Ха-
сауланы Нина, Асият Кармокова 
бюгюнлюкде да насийхатлыкъ 
этгенлей тургъанлары, жаш 
адамланы юйретиуге юлюш 
къошханлары айтылып, алагъа 
ыспас этилгенди. 

-Бизни таныйдыла, ишибизни 
биледиле.  Мени бюгюнлюк-
де бир нотариус ючюн бетим 
къызарлыкъ тюйюлдю. Ол а аз 
тюйюлдю,-деп белгилегенди 
Целоусова. 

Ол къоншу республикаланы, 
крайланы, областьланы нотари-

атларыны келечилери бла иги 
байламлыкъ къуралгъанын,  
бир бирге семинарлагъа, ачыкъ 
жыйылыулагъа  барыу ахшы 
тёреге айланнганын да айырып 
айтханды.

Къууанчлы ингирде саугъала 
да берилгендиле.   РФ-ни но-
тариальный палатасыны пре-
зидентини атындан бюсюреу 
къагъытха Земфира Ханиева, 
Антонина Иванова, Асият Кар-
мокова, Сыйлы грамоталагъа  
Светлана Тлупова, Ануся Цело-
усова, Наталья Алексеева, На-
талья Эльбердова тийишли бол-
гъандыла. Маргарита Даурова, 
Майя Хакулова «За заслуги 
перед нотариатом», Бапынала-
ны Лариса, Къазийланы Амина 
«Нотариатда бет жарыкълы 
ишлегени ючюн», Арина До-
лова, Ева Шугушева, Мария 
Мовсисян «Ишлеринде уста-
лыкълары ючюн» деген белгиле 
бла саугъаланнгандыла. 

КъМР-ни Парламентини Сый-
лы грамоталары бла саугъа-
ланнганла да бар эдиле. Аланы 
уа Парламентни юйюнде респу-
бликаны законла чыгъарыучу 
органыны башчысы Чеченланы 
Ануар берликди.

«Кабардинка» тепсеу ан-
самбльни солистлери, жырчы-
ла Текуланы Амур, Али Ташло, 
Мухадин Батыров, Алибек Хуп-
сергенов, Альберт Арамисов, 
дагъыда башхала ингирни бю-
тюн жарыкъ этгендиле.

ХОЛАЛАНЫ Марзият.
СУРАТЛАДА: (башында) Ану-

ся Целоусова, (тюбюнде) бай-
рам баргъан кезиу.

Турнирни ача, КъМР-ни спорт 
эмда туризм министри Аслан 
Афаунов республиканы Башчы-
сы Арсен  Каноковну атындан 
спортчуланы, къараучуланы да 
эришиулени башланнганлары 
бла алгъышлагъанды, алагъа 
битеу ишлеринде жетишимли 
болурларын тежегенди. Ол Къол 
тутушууну халкъла аралы фе-
дерациясыны таматасы Сергей 
Астаховха «Азияны Кубогу» бизни 
республикада бардырылгъаны 
ючюн ыразылыгъын билдиргенди. 

Сергей Астахов да кесини жа-
нындан республика турнирни 
ётдюрюрге хазырлыгъы ючюн 
ыспас этгенди. Ол быллай ме-
роприятияланы мында ётдюрюу 
тёреге айланырына ышаннганын 
айтханды эм турнирни бардыры-
угъа себеплик этгенлеге – Арсен 
Каноковха, Аслан Афауновха, 
Казим Шогеновха, Артур Мами-

Бу кюнледе Нальчикде 
Универсальный спорт ком-
плексде къол сермешден 
Азияны ачыкъ чемпионаты 
болгъанды. Ол Россейни 
Спорт министерствосуну 
эм бу сфера бла байламлы 
толтуруучу органларыны 
90-жыллыкъларына жора-
ланады. Анга Совет Союзну 
алгъыннгы республика-
ларындан, Америкадан, 
Афганистандан, Ирандан, 
Иорданиядан, Монголиядан 
бла Перудан жюзден аслам 
спортчу къатышханды, ала 
тогъуз ауурлукъ категорияда 
эришгендиле. 

Локияланы Ислам (Кёнделен), 
Малкъарланы Мурат (Лашкута) 
хорлагъандыла. Экинчи жерге 
Тимур Чимаёков, Улакъланы 
Мухаммат (Тырныаууз), Булат-
ланы Алан, Курданланы Юсюп, 
Байдаланы Масхут (Элбрус), 
Локияланы Аслан (Кёнделен) 
чыкъгъандыла. Призёрланы 
санына киргенлени барысына 
да Спорт комитетден саугъала 
берилгендиле.

Анатолий ТЕМИРОВ.
Сурат авторнуду.

СУРАТДА: хорлагъанланы 
къаууму. 

БОКС

Ахыры. Аллы 3-чю бетдеди. лени  кесегине  къошуладыла, 

6 проценти уа   накопительный 

кесегине.

Бизни  банклада  къартлыгъы-

бызгъа  деп  сакъланнган ахчаны  

ахыр кесеги  ючюн бек къаты 

сермешле  бардырылгъандыла. 

Бардырылмай да къаллыкъ тюй-

юл эди. Нек дегенде ол кубыш-

када биз банклагъа салгъан 2,5 

триллион сому барды. Хар жыл, 

сайын ол эки –юч жюз миллиард 

сомгъа  кёбейе барады. Келе 

т ургъан жылда чиновникле 

ол  ахча  черекни тюзюнлей 

бюджетге  къуяр муратлыдыла. 

Формальный  сылтауу –пенсия 

накопленияланы  системасын 

не къадар къоркъуусуз этиудю. 

Шёндю къыралныкъы болмагъ-

ан Пенсия  фондла  клиентлени  

бек тири  чакъырадыла, болсада 

бир  киши ант этмейди ахча тас 

болмазлыгъына.

-Бир  ненча  кере къырал-

ныкъы болмагъан халкъ Пен-

сия фондла, битеу активлери  

бла бирге, гражданланы  пен-

сия жаны бла эркинликлерини 

шартлары бла бирге тас болуп  

кетгендиле. Аны эсге алсакъ, 

аллай битиуню иринин не  къа-

дар  алгъа  сыгъып кетерсек иги  

боллукъду, оздургъандан эсе,- 

дегенди Урунуу эм социальный 

къорууланыу  министерствосуну 

башчысыны орунбасары Андрей  

Пудов.

Битеу энчи фондлагъа  эки 

жылны  ичинде, 2015 жылны  

ахырына дери, шёндюден эсе  

ачыкъ болугъуз,  дегендиле. 

Башхача айтсакъ, коммерци-

ясыз организация формадан 

(сейир этсегиз да, къыралгъа 

бойсунмагъан фондла алай 

ишлейдиле) акционер обще-

ство формагъа  кёчюгюз, де-

гендиле. Ол заманда  алагъа  

контроль этиу  иги да къаты-

ланыллыкъды. Андан сора да,  

къыралда  пенсия  накопления-

ланы  гарантиялы  системасын 

къурарыкъдыла. Ол банклагъа  

салыннган ахчаланы  страхова-

ние  этиу системасына  ушашлы 

боллукъду. Биринчиден баш-

хасына кёчюу бардырылгъан 

кезиуде бизни  сала тургъан 

ахчаларыбызны  эм салымланы  

накопительный кесегин бузла-

тып къояргъа   боллукъдула.

-Бизни счётларыбыз болгъан, 

къыра лгъа  бойсунмагъан 

фондла акционер общество-

лагъа  тюрлендирилликдиле, 

биз а, энтта да къайтып, ахча-

ларыбызны  накопительный ке-

секге ётдюрюп башларыкъбыз,-

дегенди  Андрей Пудов.

Кертисин айтсакъ,  а дам-

ла  бир шайны да тас этерик  

тюйюлдюле. Къалай болса да,  

къысха заманны ичинде бир 

кесек  кёбюрек ахча жиберлик-

диле страховой  бёлюмге  ансы. 

Аны  накопительный  система-

ладан башхалыгъы недеди де-

сегиз, анга  инфляция чакълы  

бирни  къоша  барлыкъларыды 

ансы, багъалы къагъытладан 

тюшген файданы къоратыр-

лыкъ тюйюлдюле.

«Комсомольская правда» 
газет.

евге, Хасанби Хафизовха, Алексей 
Войтовха, Черкесланы Заурбекге, 
Артур Кажоковха, Абуба Озроковха, 
Хачим Мамхеговха - федерацияны 
белгилерин бергенди. 

Турнир башланырны аллында 
«Кабардинка», сабий спорт-тепсеу 
ансамбльле тепсеулери, Алихан 
Хавпачев бла Алим Кодзоков а 
жырлап спортчуланы, къараучула-
ны да кёллерин алгъандыла. 

Финалгъа Къабарты-Малкъар-
дан алты адам чыкъгъан эдиле, 
ала тёрт «алтын» бла эки кюмюш 
майдал алгъандыла. Алай 55 ки-
лограмм ауурлукъда бизни жер-
лешибиз Биттирланы Ахмат Къа-
захстандан Даурен Назиров бла 
сермешгенди. Алгъа техника жаны 
бла Даурен кючлюрек кёрюннген 
эсе да, тюбешиуню экинчи жары-
мында бизники чабыуулланы аслам 
этип башлагъанды. Алай ол кеч 
тириленнгенди, реферини оноуу 

бла тюбешиу болжалдан алгъа 
14:4 эсеп бла бошалгъанды. Алай 
бла Даурен биринчи, Ахмат экинчи 
болгъандыла. 

65 килограмм ауурлукъда экинчи 
жерлешибиз Мартин Тхакахов би-
ягъы Къазахстанны келечиси Урлан 
Мукачев бла тюбешгенди. Быланы 
къарыулары бирчаракъ эди, бол-
сада 5:7 эсеп бла Мартин хорлагъ-
анды. Нурмухамед Бесланеев а 
Украинадан спортчуну андан иги да 
кёп очко алып къытханды. Аскерхан 
Афаунов а къазахлы Рустам Атаба-
евни элли беш такъыйкъаны ичинде 
хорлагъанды. Болсада аны ызындан 
сермешде Рустамны жерлеши, биз-
ни спортчу Алим Бореновну, ачытыу 
приёмну хайырланып, къытып, 
биринчи жерни алгъанды. Альберт 
Шоров бла украинли Павел Снигу-
раны сермешлери да тынчладан 
тюйюл эди. Алай Альберт аны 8:4 
эсеп бла хорлагъанды. Бизни спорт-

чуларыбызны тренерле Хачим эм 
Адам Мамхеговла, Алим Дыгов 
юйретедиле.

Турнирде 60 килограмм ауур-
лукъда россейли Курбан Нурмаго-
медов бла къазахлы Нургали Акха-
новну тюбешиулерини юсюнден да 
айтмай къояргъа жарамаз. Аланы 
сермешлери бек къызыуладан 
бири болгъанды. Курбан «кюйюз-
ге» иги да кеч къалып чыкъгъанды, 
аны ючюн заманын тас этгенди. 
Алай ол, бир бири ызындан нок-
даунла эте, бир кесек алгъа бол-
гъанды. Бу экиси чабыууллагъа да 
бек кючлю, тири да эдиле. Алай, 
насыпха, курбан  къазахлыны 21:19 
эсеп бла хорлаялгъанды. 

Толусунлай чемпионатны юсюн-
ден айтханда, бизни спортчулары-
быз ахшы усталыкъларын, къары-
уларын да кёргюзталгъандыла. 

КУЛЬЧАЛАНЫ Зульфия.

Юсюп болгъанды. Ол, кесини 
биринчи юч сермешин да хорлам 
бла бошап, финалгъа чыкъгъан-
ды. Алай биринчи жер ючюн тю-
бешиуде аны Камчаткадан боксчу 
къытханды. Алай бла Юсюп 56 
килограмм ауурлукъ категория-
да экинчи жерни алгъанды. Аны 
Черек районну сабий-жаш спорт 
школуну тренери Чаналаны Мусса 
юйретеди.


